
"Dəyər Baxışı" - İki Hissəli Satirik Komediya

[yazan Nərmin Şəhriyarqızı]

PERSONAJLAR

Azad - dəyərli sənət əşyaları oğurlayan bir gənc

Muxtar - şəhər icra başçısının müavini

Maral - Muxtarın yoldaşı

Ulduz - şəhərin ən soylu ailəsinin nümayəndəsi

Gündüzay - Ulduzun bacısı

İşçi - memara kömək edən orta yaşlı adam

Memar - oğrunun yerinə keçdiyi yaşıdı

Səfər - polis işçisi

Muzey işçisi - Azadın sonuncu oğurluq yerinin işçisi

MƏKAN:

İnkişafda olan uzaq bir şəhər.

DÖNƏM:

Müasir dönəm. İndiki zaman.

ACT I

SƏHNƏ 1: ŞƏHƏRİN GİRİŞİNDƏKİ YOL

AZAD səhnəyə yorğun şəkildə daxil olur. Çiynindən bir orta
boylarda ÇANTA asılmışdır. Ətrafa baxındıqdan sonra da kənara
keçib skamyada oturur. MEMAR təlaşlı şəkildə bir əlini
pencəyinə soxmağa çalışaraq səhnəyə girir. 

MEMAR

MEMAR
Mənə bax!

Azad yerindən sıçrayır və dik-dik Memara baxır.

MEMAR
Üzr istəyirəm. Siz buralısız?

AZAD 
(özünü itirmədən)

Nə olub ki?

MEMAR
Telefonum sönübdü.

AZAD
Mən telfon işlətmirəm.

MEMAR
Onda indi buraya Muxtar bəy adında
adam gələcək. Ona Memar Azadın işi
rədd elədiyini və təcili xaricə
qayıtmalı olduğunu deyin. 

AZAD 
(burun altı ironiya ilə)

Memar Azad, xıx.

Memar ona təəcüblə baxır, sonra da saatına göz atır.

MEMAR
Vay, geciktim!

Memar səhnədən çıxır.

AZAD
Sənə yaxşı yol, Memar Azad!

Azad ətrfa yüngülcə baxınır. Cibindən TELEFONUNU çarıb zəng
edir.

AZAD
Mənəm. Dediyiniz yerə gəlmişəm.
Özünüz də bilirsiz ki,
gecikmələrdən xoşum gəlmir. Necə
yəni daha lazım olmadı?! Gözlə
görüm-

Telefona baxır. Bir də zəng edir.

AZAD
Telefonu bağlamaq, ha?! Alçaq!

Azad əsəbi və gərgin çəkildə atrafda gəzinir. Səhnənin
ortasına gəlib əllərini belinə qoyur.

AZAD

AZAD
Əcəb işə düşdün, Azad. Saxla görək!
Dünyanın sonu deyil ki. Alıcı
şərəfsiz çıxdı, çantandakını heç
demirəm, arxanca da polis düşüb
sadəcə. Belə, hər şey əladı. 

Azad yenidən ətrafa baxınır.

AZAD
İlk növbədə gizlənməyə yer tapmaq
lazımdı.

MUXTAR şux addımlarla əhvalı kökdə səhnəyə daxil olur.

MUXTAR
Memar Azad?

AZAD
Xeyir.

(yuxudan oyanan kimi olur)
Yəni, xeyir, memar nədir? Baş
memar!

MUXTAR 
Çox, çox üzr istəyirəm. Baş memar
Azad bəy. Xoş gəldiniz, səfa
gətirdiniz. Baş tacısınız, ay baş
memar Azad!

AZAD
Yaxşı, yaxşı. Xoş gördük. 

MUXTAR
Gəlin gedək. Evimdə hər şey
hazırdır.

AZAD
Dayanın görüm, otel, hostel yoxdu
bu xarabada - ee- buralarda.

MUXTAR
Var. Var amma icra müavini Muxtar
bəyin evindən daha yaxşısını,
qarant verirəm, tapa bilməsiniz. 

Muxtar Azadı darta-darta aparır.

MUXTAR
Əziz qonağımızın o mındar otel
otaqlarında rəzil olmaya yol verə
bilmərəm.

Muxtar Azadı dartaraq aparmağa davam edir və ikisi də
səhnədən çıxırlar.

SƏHNƏ 2: MUXTARIN EVİ - QONAQ OTAĞI

SƏHNƏ 2: MUXTARIN EVİ - QONAQ OTAĞI

Göstərişli şəkildə bəzənmiş geniş qonaq otağı. Otağın
mərkəzində duran kaminin başındakı HEYKƏLCİK isə əşyalar
arasında ən xudmani eyni zamanda ən zərif olan bir deltaldır.

MARAL xanım qonaqları ULDUZ və GÜNDÜZAY bacıları ilə şirin
şirin söhbət edərkən çay içməktədirlər. Ulduz kaminin yanına
durmuşdur, Güdnüzay isə kaminə görüşü olan divanda
oturmuşdur. Bacılar sıra ilə gözucu heykəlciyə baxırlar. Bu
xoş abu havanı səhnəyə Azad ilə birlikdə səs-küylü minvalla
gələn Muxtar pozur. Muxtar içəri girənə qədər Ulduz tələsik
divana keçir.

MUXTAR
Bu da qonaq otağı. Özüm şəxsən
düzmüşəm. Necədi?

Muxtar qürülu duruşla Azaddan cavab gözləyir. Azad ətrafa
gözlərini qısıb baxdıqdan sonra başına ağrı girdiyini hiss
edib şaqaqlarını ovalayır.

AZAD
Hər şey çox... Çoxdu.

MUXTAR
Hə, anladım! Hər şey çox yüksək
səviyyədədir deyirsiniz. Sağ ol e,
memar - yox, baş memar. 

AZAD
Siz elə düşünürsünüzsə.

Muxtar sonunda bacıları fərq edir.

MUXTAR
Bəh! Kimlər gəlib kimlər! Şanlı
Dağxanlı nəslinin dəyərli
nümayəndələri! Ulduz və Gündüzay.
Bəh, bəh, bəh. Baxmayaraq ki,
kasıblaşıblar-

Maral Muxtara narazı baxıb ayağa qalxır.

MUXTAR
-özləri şəhərimizin qızıllarıdılar.
Biri əməkdar müəllim, digəri də
əməkdar həkim.

Maral Muxtarın yanına gəlir. 

MUXTAR
Hə, nə var? Soy adları olmasa
onları buraya bir addım yaxın
qoymazdım, özün də yaxşı bilirsən.

MARAL
Bir az yavaş. Eşidərlər axı.

MUXTAR

MUXTAR
(eşidəsələr eşidsinlər
minvalında əlini kənara
ataraq)

Eh! 
Bu arada, bu da mənim arvadımdı.

(yoldaşını yolundan
itələyərək)

Çəkil görək. 

Muxtar çəkməcədən bir neçə SƏNƏD çıxarır. Azad Maral xanımla
üsuluna uyğun salamlaşır.

MARAL
Adım Maraldı. Xoş gəlmisiniz. 

AZAD
Xoş gördük, Maral xanım.

MARAL
Buyurun, keçin oturun. İndi
çayınızı gətirəcəm.

Maral səhnədən yarı pərt şəkildə çıxır. Azad bacılarla da
salamlaşıb oturur. 

AZAD
Sizin kimi belə dəyərli insanlarla
tanış olmaq mənim üçün bir qürürdu.

Bacılar ona içdən gülümsəmə ilə cavab veirlər. 

MUXTAR
Bu qədər tanışlıq yetər. İndi keçək
layihəyə.

Azad yerindən qalxıb yavaş lakin əmin addımlarla Muxtara
yaxınlaşır. 

AZAD
Bir saxlayın görək. Əziz qonağam
demişdiniz. Bu nə hərəkəti belə?
Yol yorğunuyam.

MUXTAR
Düz deyirsiz. Otağınız hazırdı.

Azad xanımlarla vidalaşır və içəri otağa yönəlir amma Muxtar
onun yolunu kəsir.

MUXTAR
Bəlkə?

AZAD
(əsəbi tonda)

Sonra.

Azad kaminin yanından dönüb keçəndə gözü heykələ sataşır.

Azad kaminin yanından dönüb keçəndə gözü heykələ sataşır.
Muxtar dirsəyini kaminin kənarına dirəyib onu izləyir.

MUXTAR
Otaqdakı bu qədər şeydən bumu
diqqətinizi çəkdi? Qəribədir.

AZAD
(gözünü heykəldən
ayırmadan)

Heç də qəribə deyil.

MUXTAR
Özünüz bilərsiniz əlbəttəki, nə də
olsa zövqlər fərqlidir. Amma ucuz
bir şeydi. Atam bazarda işləyərkən-
tfu! E, yarmarkalardan birində
xeyrinə almışdı. Şəhərin simboluna
oxşamasaydı çoxdan atmışdım. 

AZAD
Bəzi şeylərin dəyəri pulla
ölçülmür. 

Bacılar bir-birlərinə baxır. Azad bacılara tərəf dönür.

AZAD
Gözəl işçilikdi.

Bacılar dinməzcə mimika və jestlərlə təstiqləyirlər. Gündüzay
dolmuş gözlərini məndillə silir. Muxtar göz ucu bacıları
süzür.

MUXTAR
Elə xoşunuza gəldiysə sizə hədiyyə
edə bilərəm deyərdim amma-

Bacılar yerlərində gərilirlər.

MUXTAR
-yox, demirəm. Elə burada da
qalsın. Buraya nə qoyacağıma baş
yormaq istəmirəm.

Muxtar yenə də Azadın dibinə qədər gəlir.

MUXTAR
Heç olmasa ümümi fikir deyin. Söz
onda əl çəkəcəm.

AZAD
Yaxşı? Hovuz tən ortada olacaq.

MUXTAR
Necə, necə?

AZAD

AZAD
Bir çox binada hovuz ya damda olur,
ya da altda. Mənim proyektimdə
hovuz orta mərtəbədə olacaq.

MUXTAR
Rəsmi binada?

Azad bir anlıq durnuxur lakin özünü tez toparlayır.

AZAD
Buna innovativ yaxlaşım deyilir.
Siz neçə rəsmi tikilidə hovuz
görmüsüz, üstəlik tən ortada. Bax
belə. Mən getdim dincəlməyə.

Azad səhnədən çıxır. Muxtar mat şəkildə onun ardınca
baxarkən, bacılar aralarında gülüşürlər.

SƏHNƏ 3: MUXTARIN EVİ - QONAQ OTAĞI

Maral otağın bir kənarında oturub səssizcə ağlamaqdadır. Azad
səhnəyə daxil olur. Maral onun gəldiyini hiss etmir.

MARAL
Gərək əlimdə olan şansı
buraxmazdım. Gül kimi diplomum var
idi. Atam da evlənməsəm, lap belə
ömürlük bekar qalsam razı idi. Hə,
Maral, bax sənin elə atan var idi.

(Həfifcə başına vurur)
Ax, mənim axmaq başım. Evləndin
barmağın bala batdı. Hahaha!
Barmağım, a. Elə özün tamam o balın
içinə düşdün, necədi? Boğuldun
boğulacan. 

Azad kənarda onu dinləyir. Maral Azadı görən kimi gözlərini
silir və duruşunu dəyişir. Azad ona tərəf gəlib durur. Onda
Maral durub getməyə cəhd edir.

AZAD
Dayanın. Narahat etdim deyəsən.
Bağışlayın. 

MARAL
Nə demək. Əsas siz məni bağışlayın.

Azad Marala tərəf daha yavaş gəlir.

AZAD
Psixoloqlar dediyinə görə dərdini
yad adama danışmaq daha rahatdı.
Bəlkə bir cəhd edəsiz?

MARAL
Yox, olmaz.

Maral yenə də otağı tərk etmək niyyətindədir.

Maral yenə də otağı tərk etmək niyyətindədir.

AZAD
Onda heç olmasa, deməmə izin verin.

Maral durur, lakin Azada doğru dönmür.

AZAD
Xəyallarının arxasınca getmək üçün
heç vaxt gec deyil. Təzə xəyallar
edinməyin də yaşı yoxdur. 

Maralın üz ifadəsi az da olsa aydınlanır. O, həfifcə Azada
dönüb baxdıqdan sonra cəld səhnədən çıxır. Azad da səhnədən
çıxır.

İşıqlar sönür və yenidən yanır.

Maral əlində kiçik bir ÇEMODANLA səhnəyə daxil olur. Ətrafına
belə baxmadan şuh qamət və əmin addımlarla səhnəni tərk edir.
Azad qadının ardınca baxarcasına səhnəyə daxil olur. 

AZAD
Uğurlar olsun, Maral xanım.

Azad kaminin üstündəki heykəlciyə yaxın gəlib bir az baxır,
sonra da səhnəni tərk edir. İşıqlar sönür.

ACT II

SƏHNƏ 4: MUXTARIN EVİ - QONAQ  OTAĞI

İşıqlar bir də yananda heykəlcik artıq yerində yoxdur.

Muxtar səhnəyə daxil olur. 

MUXTAR
Maral! Bir o gözəl çayından gətir
görək, lap ciyərim yanır... Az,
arvad! Haradasan?

Muxtarın telefonu çalır. Muxtar nömrəyə baxır.

MUXTAR
İih! Yenə nə sarsaqlayacaq bu səfeh
polis Səfər səfilə qalmışın oğlu.

(telefonu açır)
Eşidirəm, ay Səfər rəis! Canın,
başın? Atan necədir?... Necə?
Şəhərə başqa şəhərdən oğru gəlib?
Burdakı oğrular bundan yəgin
narazıdırlar, hah. Yaxşı, yaxşı,
ehtiyat edərəm.

Muxtar telefonu söndürür.
MUXTAR

MUXTAR
Hay-hay tapdın onu.

Azad səhnəyə gəlir.

MUXTAR
Azad bəy, şey-şüylərinizdən muğayat
olun. Şəhərdə beynəlxalq səfiyədə
axtarılan bir kontrabandist
axtarılır.

AZAD
Kontrabandist. Özü də beynəlxaq
səviyyədə. 

Azad burundan qısa bir gülüş çəkir. Muxtar Azadın burnuna
sənədləri soxarcasına ona yaxlaşanda axır ki, heykəlin
itdiyinin fərqinə varır. 

MUXTAR
(dizlərini çırpır)

Vaxsey! Evimə oğru girib!

Azad diksinir, arxaya addım ataraq özünü qoruma vəziyyəti
alır və Muxtara baxır. Muxtar susuz qalmış it kimi iç çəkə
çəkə kamindəki heykəlin yerinə işarət edir. 

AZAD
Siz niyə belə narahatsınız. Axı o
heykəlin sizin üçün bir dəyəri yox
idi.

MUXTAR
Düz deyirsən... Amma mən bunu belə
qoyan deyiləm! Dəyan görüm, başqa
heç nə itməyib ki.

Muxtar səhnədən qaçaraq çıxır. Az sonra qaçaraq səhnəyə geri
gəlir.

MUXTAR
Vay, başıma gələnlər! Qızıllar da
yoxdu!

Muxtar səhnədən qaçaraq çıxır. Azad ortaya gəlir. Monoloq
havasına girər girməz spot işığı yanır, amma Muxtarın səhnəyə
qaçaraq girməsi havanı pozur, işıq gedir.

MUXTAR
Sən- Siz burada qalın, mən gedirəm
polisə.

Muxtar səhnəni bir də tərk edir. Azad yenə monoloq deməyə
hazırlaşarcasına durur, işıq spot işığa çevrilir və yenə
səhnəyə Muxtar gəlir. Boş kaminin şəklini çəkir və səhnəni
üçüncü dəfə tərk edir. Bu dəfə Azad onun arxasınca baxaraq
gözləyir. Spot işığı da gəlir, amma Azad əlini sallayıb vaz
keçir və səhnəni tərk edir. Spot işığı boş qalır və qaranlıq.
SƏHNƏ 5: TİKİNTİ ƏRAZİSİ 

SƏHNƏ 5: TİKİNTİ ƏRAZİSİ 

Boş ərazidə bir tək STOL vardır. Azad və İŞÇİ əlində
ESKİZLƏRLƏ səhnəyə gəlib stolun yanında dururlar. Azad eskizi
açıb diqqətlə təhlil edircəsinə baxır. 

İŞÇİ
Diqqətli olun, Azad bəy. Şəhərə bir
neçə gün əvvəl seriyniy ubiytsa
gəlib deyirlər. 

Azad eskizi aşağı salır, üzündə təəcüblə qarışıq histerik
ifadə vardır. 

AZAD
Bunu sizə kim deyib?

İŞÇİ
Polis Muxtar bəyə, o da qonşusuna,
o da qohumuna, o da mənim qonşuma,
qonşum da mənə.

AZAD
Birə döndü oldu dəvə desənə.

Azad üzünü eskizlə bağlayıb qısıq səslə gülür.

İŞÇİ
Haycan?

AZAD
Xəbərdar etdiyinə görə təşəkkür
edirəm.

İŞÇİ
(sevinclə)

Buyurun.

Azad bir az daha eskizi süzür. 

İŞÇİ
Çox, çox üzr istəyirəm, amma eskizi
niyə tərs tutmusunuz?

Azad bir anlıq qurnuxur. Amma bir daha özünü sürətlə
toparlaya bilir. 

AZAD
(bacardıqca soyuqqanlı və
özündənəmin tonda)

Sən indi fikirləşirsən bu memar özü
də baş memar bu eskizi necə tərs
tuta bilər. Sirr ondadır ki, bu
tutma şəkli layihəni yeni bucaqdan
görmə imkanı verir ki, bu da nəyə
gətirib çıxarır?

İŞÇİ

İŞÇİ
(maraqla dinləyərək)

Nəyə gətirib çıxarır?

AZAD
(qısa pauzadan sonra)

Biz memarların arasında işlədilən
tərs bucaq - düz baxış durumuna.
Yəni, tərs tutmaqla layihədə düz
vəziyyətə gözdən qaça biləcək
detalları görmək olur.

İŞÇİ
Voa! Svotaki düz deyirlər, siz
həqiqətən də işinizin əsil
masterisiz. 

AZAD
Elə də olmalıdır.

İŞÇİ
İcazənizlə, mən artıq getməliyəm.

AZAD
Buyurun.

İşçi səhnəni tərk edir. 

Azad eskizi sanki iyrənc şey kimi astaca stolun üstünə qoyur.

AZAD
Yaxşı, Azad. Bu qədər oyun
kifayətdir. Asta-asta aradan çıxmaq
lazımdı. Amma bu heykəl məsələsi də
hardan çıxdı! İndi elə belə getsəm
olacam şübhəlilər sırasında. Bəlkə
elə özüm, yox əşi... Belə baxanda,
niyə də yox? O əfəl polislər
heykəli tapana qədər əsirlər keçər.

Azad ortada qabağa gəlir.

AZAD
(sinəsini gərib yumruğunu
üzərinə yaslayır)

Oğrunu elə özüm tapacam!

Azad ətrafda fikirləşərək dolanır. 

AZAD
Kimlərin bu heykəlciyə marağı ola
bilər? 

Azadın ağlına gələn cavab onun üzünü düşürür. Azad asta
addımlarla səhnədən çıxır.

SƏHNƏ 6: BACILARIN EVİ - OTURAQ OTAĞI

SƏHNƏ 6: BACILARIN EVİ - OTURAQ OTAĞI

Xudmani olsa da zövqlə düzülmüş təmiz və səliqəli otaq.
Divardan asılmış ailə emblemi ilə bəzənmiş kiçik ölçülü köhnə
xalça otağın ən gözəl yerini doldurmuşdur.

Bacılar narahat şəkildə səhnəyə daxil olurlar. Ora-bura
dolanır, arada bir-birlərinə də çarpırlar. 

ULDUZ
Ayaq saxla bir görək.

GÜNDÜZAY
Bacıcan, polis evimizə gəlsə-

ULDUZ
Sus! Çağırma bəlayı.

Gündüzay bacısını qucaqlayır. Ulduz onun başını sığallayır.

ULDUZ
Sakit, sakit. 

Ulduz sinə gərərək ortaya gəlir.

ULDUZ
Bacın ölməyib ki! Hünərləri var
buranın çöl qapısına ayaq basınlar.

Qapı zəngi çalır. Gündüzay yerində atılır, əli ilə üzünü
qapadır. Ulduz isə sinəsini gərərək əlinə şəmsiyyəsini alıb
qapıya tərəf qürürla yüyürürür. Gündüzay onu yolundan
saxlayır. Birlikdə itmiş heykəlin ölçülərinə uyğun gələn
qutuyu otağın bir tərəfindən o tərəfində gizlədirlər. Bir
neçə cəhdən sonra Gündüzay qutunu düz stolun üstünə qoyur.

GÜNDÜZAY
Deyirlər ki, bir şeyi gizlətmək
istəyirsənsə, onu ən açıq yerdə
qoy.

ULDUZ
Doğurdan da maraqlıdır. Amma belə
eksperimentlərə vaxtımız yoxdu. 

Ulduz qutunu kaminin iç tərəfdən yuxarı boşluğuna sıxışdırır.
Gündüzay qapını açır. Azad bir əlində şirniyyat qutusu, digər
əlində şərab səhnəyə girir. 

ULDUZ
Azad bəy, xoş gəldiniz!

AZAD
Bağışlayın, narahat eləmirəm ki?

GÜNDÜZAY
Əksinə, gəlişiniz bizi
şərəfləndirdi.

Azad səliqəylə əlindəkiləri verir və bacıların göstərişindən

Azad səliqəylə əlindəkiləri verir və bacıların göstərişindən
sonra stol arxasında oturur. 

AZAD
Etiraf etməliyəm ki, məni şəhərin
tarixi qədər sizin ailənin tarixi
də maraqlandırır.

Gündüzay qonağın gətirdiyi ikramlarla yanaşı özlərində
olanlarının hamısını süfrəyə düzür. 

ULDUZ
Bu şəhərin qurucularından ikisi
bizim ulu ulu nənə və babamız idi.
Böyük babamız da şəhərin
abadlaşdırılmasında həm mənəvi, həm
də maddi yöndən iştirak etmişdi.
Lakin... 

GÜNDÜZAY
O məlum hadisələrdən sonra
ailəmizin bütün var yoxları talan
edilmişdi. 

ULDUZ
Bu kiçik daxmamız belə az qalsın
əlimizdən alınırdı. Bir vaxtlar
bura əsas evdən müstəqil bir qonaq
eviydi. 

Azad divardakı ailə embelmli xalçanı müşahidə edir. 

ULDUZ
Bir çoxları onu sadəcə bir divar
bəzəyi kimi görür. Gəl gör ki,
bizim ailəmiz üçün yadigar qalmış
tək-tük əşyalardan biridir. 

AZAD
Xatrıma gəlir, Muxtarın itmiş
heykəlciyinin üzərində də bu emblem
var idi.

Bacılar gərilir və bir-birlərinə baxırlar.

GÜNDÜZAY
Onun üçün o heykəl sadəcə bir ucuz
bəzək əşyası idi. 

ULDUZ
(dişarası)

Gündüzay.

GÜNDÜZAY
Biz neçə dəfə ona heykəli almağı
təklif etdik. Başqa adamlarla
danışıb göndərdik. Yenə də vermədi
ki, vermədi.

ULDUZ

ULDUZ
Sonradan görmənin qabaqda gedəni -
ah, çox üzr istəyirəm! 

Gündüzay göz yaşlarını tuta bilmir. Ulduz əli ilə bacısının
göz yaşlarını silir.

ULDUZ
Onun heç bir zaman sahib ola
bilməyəcəyi bir dəyərə sahib
olduğumuzdan ötrü bizi və
övladlarımızı qısaqanırdı.

AZAD
Aydındır, sırf sizi incitmək üçün
heykəli nə sizə satır, nə kiməsə
vermirdi ki, birdən o insan ondan
daha insan çıxıb sizə verər. 

Bacılar Azadın sakit və mühakiməsiz duruşunu görüb
rahatlaşırlar. 

AZAD
Narahat olmayın. Muxtar heykəlin
yerinə qoyacaq bir şey taman kimi
köhnə heykəli unudacaq. Könlünüzü
fərah tutun.

Azad ayağa qalxır.

AZAD
Mən də yaxşı bir qonaq kimi daha
qalxmalıyam. Sizinlə vaxt keçirmək
mənim üçün çox xoş idi. Hər şeyə
görə çox sağ olun.

ULDUZ
Elə vidalaşırsınız ki, elə bil
şəhərdən birdəfəlik gedirsiz.

GÜNDÜZAY
Yenə gəlin.

Bacılar Azadı yola salır və hamısı səhnədən çıxır.

SƏHNƏ 7: MUXTARIN EVİ - QONAQ OTAĞI.

Artıq kaminin üstündə başqa və daha bahalı heykəl vardır.
Muxtar səhnəyə daxil olur.

MUXTAR
Ah, Maral, ah! Nəyin əksik idi ki!
Belə xoş getdin! Məni atması bəs
deyilmişcəsinə, hələ qızılları da
özü ilə aparıb. Deyir, toyda mənə
taxılıb demək mənimdi. Buna bax
hələ. Elə yaxşı oldu getdi. 

Muxtar heykəli görüb mətəl qalır. Heykəli dərhal əlinə alıb

Muxtar heykəli görüb mətəl qalır. Heykəli dərhal əlinə alıb
hər tərəfli baxır.

MUXTAR
Özüm ölüm, bu nəsə atikvar şeydi.

Telefonu sevinclə əlinə alıb polisə zəng edir. Bir əlində də
heykəli saxlayır.

MUXTAR
Səfər, axtarışları burax. Heykəl
də, qızıllar da tapıldı.

SƏFƏR və MUZEY İŞÇİSİ səhnəyə daxil olurlar. Muzey işçisi
heykəli Muxtarın əlindən qoparıb incələməyə başlayır.

MUZEY İŞÇİSİ
Yox! Heç bir şübhə belə ola bilməz.
Muzeyimizdən oğurlanmış tarixi
heykəlcikdir bu. Bu odur!

Muxtar təəcüb içində Səfərə tərəf gəlmək istəyir. Səfər
silahını çıxarıb Muxtara doğruldur. Muztar dəyanıb əllərini
havaya qaldırır. 

SƏFƏR
Çok gözəl! Bu da onun oğrusu.

MUXTAR
Nə?!

Səhnə donur. 

Son.

